
BUISÉAD AE  
DON TODHCHAÍ
Forbairt agus comhtháthú réigiúnach

TUILLEADH SINEIRGÍOCHTAÍ LAISTIGH  
DE BHUISÉAD AN AONTAIS
De bharr creat nuachóirithe an Bheartais Comhtháthaithe is fusa tuilleadh sineirgíochtaí a chothú, sineirgíochtaí leis 
na cistí atá cuimsithe ag an leabhar rialacha aonair agus sineirgí le hionstraimí eile d’uirlisí buiséadacha an Aontais agus 
a bhfuil na cuspóirí céanna acu, is é sin, nuálaíocht, gníomhú ar son na haeráide, fás agus cruthú fostaíochta.

ROINNT DE NA SINEIRGÍOCHTAÍ IS FÉIDIR A CHOTHÚ, 
LAISTIGH DEN LEABHAR RIALACHA AONAIR:

Tá simpliú déanta ar cheapadh straitéisí lánpháirtíochta áitiúla d’imircigh agus d’iarrthóirí tearmainn 
a bhuí leis an gCiste Tearmainn agus Imirce, ciste atá dírithe ar na riachtanais ghearrthéarmacha a bhíonn ag daoine ar 
theacht i láthair dóibh (e.g. an dóigh a nglactar iad agus cúram sláinte) agus a bhuí le cistí an Bheartais Comhtháthaithe 
a thacaíonn le lánpháirtiú fadtéarmach sóisialta agus gairmiúil.
Úsáid Chiste Forbraíochta Réigiúnaí na hEorpa agus Chiste Sóisialta na hEorpa+ in éineacht le chéile san 
aon tionscadal amháin déanta níos réidhe. Tá sin tábhachtach go háirithe maidir le pleananna forbartha cathrach 
arb é is aidhm dóibh ceantair uirbeacha atá faoi mhíbhuntáiste a athnuachan.
Forálacha nua níos soiléire a fhágann gur fusa deontais agus ionstraimí airgeadais a chur le chéile san aon 
tionscadal amháin, agus deontais a úsáid chun codanna den oibríocht nach nginfeadh ioncam, b’fhéidir, a chlúdach. 
Ina theannta sin, tá forálacha níos soiléire sa leabhar rialacha, lena gceadaítear sciar níos mó den riosca a ghabhann le 
táirge airgeadais a chlúdach leis na cistí. Is féidir sin a bheith ina chuidiú caipiteal príobháideach a mhealladh 
chun infheistiú a dhéanamh i dtionscadail leasa phoiblí.

SINEIRGÍOCHTAÍ LASMUIGH  
DEN LEABHAR RIALACHA AONAIR:

Má thograíonn siad é, is féidir leis na Ballstáit cuid dá n-acmhainní ón mBeartas Comhtháthaithe a aistriú 
chuig an gciste nua InvestEU, ciste lena ndéantar ionstraimí airgeadais atá ann cheana a thabhairt le chéile san 
aon struchtúr amháin, chun infheistíochtaí a mhéadú ar fud na hEorpa i réimsí straitéiseacha amhail taighde agus 
nuálaíocht, líonraí digiteacha agus an geilleagar ísealcharbóin. Dá bharr sin is féidir leis na Ballstáit leas a bhaint as an 
ráthaíocht a ghabhann le buiséad an Aontais.

https://twitter.com/hashtag/EUBudget?src=hash
https://twitter.com/hashtag/futureofeurope

Údaraítear athúsáid ach an fhoinse a admháil.
Déantar beartas atáirgthe dhoiciméid an Choimisiúin Eorpaigh a rialú le Cinneadh 2011/833/AE (IO L 330, 14.12.2011, lch. 39).
Chun grianghraif nó ábhar eile nach bhfuil faoi chóipcheart an Aontais a úsáid nó a atáirgeadh, ní mór cead a fháil go díreach ó shealbhóirí 
an chóipchirt. Pr

A bhuí leis an “Séala Barrfheabhais”, tionscadail a glacadh ar bhonn meastóireacht faoin 
gclár Fís Eorpach, is féidir iad a mhaoiniú faoin mBeartas Comhtháthaithe agus gan é a bheith 
riachtanach iad a chur trí phróiseas roghnúcháin, má tá siad ag teacht le straitéis speisialtóireachta 
cliste an réigiúin nó an chláir.
Más mian leo, is féidir leis na Ballstáit cuid dá n-acmhainní ón mBeartas Comhtháthaithe a aistriú chuig ionstraim AE 
eile chun tionscadal áirithe a mhaoiniú; sa chás sin, beidh feidhm ag rialacha na hionstraime eile. Os a choinne sin, má 
thograíonn siad é, is féidir leis na Ballstáit acmhainní den saghas sin a úsáid chun tionscadal a mhaoiniú a roghnaíodh 
faoi uirlis bhuiséadach AE eile; sa chás sin is ag rialacha an Bheartais Comhtháthaithe a bhíonn feidhm.
Leis na rialacha nua sin, is féidir éascaíocht a dhéanamh do shineirgíochtaí idir an Beartas Comhtháthaithe 
agus Erasmus+, clár suaitheanta an Aontais don tsoghluaisteacht foghlama, agus LIFE, an clár don 
chomhshaol agus don ghníomhú ar son an chomhshaoil.

